
1 INNGANGUR 

Aðalskipulag sveitarfélagsins Ölfuss 2010-2022 tekur til alls lands innan marka sveitarfélagsins, þ.e. til þéttbýlis í Þorlákshöfn, 
dreifbýlis og afréttarlanda. Heildarstærð skipulagssvæðis er um 740 km2.  

Fyrir liggur aðalskipulag Ölfuss 2002-2014. Vinna við endurskoðun á aðalskipulagi fyrir Sveitarfélagið Ölfus hefur verið unnin 
með hléum allt frá árinu 2007. Að þessari vinnu komu skipulagsfulltrúi, skipulagsnefnd sveitarfélagsins ásamt skipulagsráð-
gjöfum. Leitað var samráðs við hagsmunaaðila. Íbúafundir voru haldnir þar sem skipulagshugmyndir voru til umræðu á ýmsum 
stigum. Fundirnir voru haldnir í Þorlákshöfn, í dreifbýlinu að Básnum og einnig í Árbænum. Einnig var fundað með landeigend-
um. 

Í þessari greinargerð er nánari lýsing á skipulagsuppdrætti og stefnumörkun fyrir þá landnotkun sem stefnt er að á svæðinu. 
Hver landnotkunarflokkur hefur sinn ákveðna lit og tákn á uppdrætti og gilda þær reglur og viðmiðanir sem lýst er nánar í 
greinargerð. Vegna mælikvarða á sveitarfélagsuppdrætti eru svæði sem eru 5 ha eða minni táknuð með hring en ekki af-
mörkuð. Lýsing á starfsemi á einstökum svæðum er samkvæmt núverandi notkun og er ekki bindandi umfram ákvæði 
skipulags- og byggingarlaga og skipulagsreglugerðar. 

Skipulagi er frestað á hluta afréttar, á svæði sem fyrirhugað var að nýta undir virkjun kennda við Bitru.  

Skipulagsuppdráttur fyrir sveitarfélagið í heild er í mkv. 1:50.000 og uppdráttur fyrir þéttbýlið í Þorlákshöfn er í mkv. 1:10.000. 
Uppdráttur fyrir Árbæjarhverfi er í mkv. 1:10.000. Auk þess eru 10 skýringaruppdrættir.  

1.1 MEGINMARKMIÐ AÐALSKIPULAGS 

Meginmarkmið aðalskipulagsins er að stuðla að hagkvæmri þróun byggðar á svæðinu m.a. með því að skapa sem best 
skilyrði fyrir öflugt atvinnulíf og gera búsetu á svæðinu eftisóknaverða. Lögð er áhersla á eftirfarandi markmið: 

¶ að sveitafélagið verði áfram eftirsóknavert til búsetu með því að tryggja fjölbreytt framboð lóða í þéttbýli og 
dreifbýli.  

¶ að stuðla að hagkvæmri þróun byggðar á svæðinu með sjálfbæra þróun að leiðarljósi.  

¶ að stuðla að auknum og fjölbreyttum atvinnutækifærum með nægu lóðaframboði undir fjölbreyttan iðnað, 
ferðaþjónustu og aðra atvinnustarfsemi. 

¶ að stuðla að hagkvæmri nýtingu orkulinda, þ.e. grunnvatns, vindorku, jarðvarma, sjávarfalla, vatnsafls og 
osmósu virkni.  

¶ að leita hagkvæmustu lausna í vegagerð til að stuðla að umferðar- og rekstraröryggi, samtengingu byggða 
og bættra tenginga við þjónustu og atvinnu. 

¶ að stuðla að varðveislu sögu- og náttúruminja og annarra umhverfislegra gæða sem m.a. styrkir búsetu-
skilyrði og ferðaþjónustu á svæðinu. 

¶ að standa vörð um vernd grunnvatns sem auðlindar, bæði sem neysluvatns fyrir íbúa og fyrir atvinnu-
starfsemi. 

¶ að stuðla að gróðurvernd og að öll landnýting verði í samræmi við landgæði og ástand lands. 

¶ að styrkja svæðið til íþrótta og útivistar m.a. með því að tryggja nægt lóðaframboð til frístundastarfsemi og 
þjónustu á því sviði. 

¶ að tryggja umhverfisvernd viðkvæmra svæða m.a. með bættu skipulagi.  

¶ að tryggja mótvægisaðgerðir við framkvæmdir sem skerða verndarsvæði, votlendi eða önnur viðkvæm 
vistkerfi. 

1.2 FYRIRLIGGJANDI ÁÆTLANIR   

Við gerð aðalskipulags Sveitarfélagsins Ölfuss 2010-2022 hefur þess verið gætt, í samræmi við matsáætlun, að áætlunin sé í 
samræmi við aðrar áætlanir sem tengjast henni. Þær áætlanir sem um ræðir eru;  

1. Aðalskipulag nágrannabyggðalaga. Hér var þess gætt að aðalskipulagið væri í samræmi við stefnumið aðalskipulags 
nágranna sveitarfélaga varðandi atriði sem ná út fyrir sveitarfélagamörk og snerta t.a.m. samgöngumál, veitur, 
vatnsvernd, iðnaðarsvæði á Hellisheiði og námusvæði í Bolaöldum. Um er að ræða Aðalskipulag Hveragerðis 2005ï
2017, Aðalskipulag Árborgar 2005-2025, Aðalskipulag Reykjavíkur 2001-2024, Aðalskipulag Kópavogs 2000-2012, 
Aðalskipulag Mosfellsbæjar 2002-2024, Aðalskipulag Garðabæjar 2004-2016, Aðalskipulag Hafnarfjarðar 2005-2025, 
Aðalskipulag Grindavíkur 2000-2020 og Aðalskipulagi Grímsnes- og Grafningshrepps 2008-2020. Þá er í gildi 
Svæðisskipulag Höfuðborgarsvæðisins 2001-2024. 

2. Vaxtarsamningur Suðurlands en meginverkefni vaxtarsamnings er að stuðla að uppbyggingu og vexti klasa og 
tengslaneta helstu aðila á vissum kjarnasvæðum.  

3. Náttúruverndaráætlun Alþingis 2009-2013 og Náttúruminjaskrá. Í náttúruverndaráætluninni og Náttúruminjaskrá eru 
afmörkuð sérstök svæði m.t.t. náttúrufars og mörkuð stefna um verndun. Að mestu leyti byggja þær á greiningu og mati 
sérfræðinga sem hafa rannsakað náttúrufar landsins og metið verndargildi þess. Við stefnumörkun í aðalskipulagi 
Ölfuss hefur verið tekið mið af náttúruverndaráætlun Alþingis til 2013 og Náttúruminjaskrá. 

4. Landgræðsluáætlun 2003-2014. Gert er ráð fyrir að áfram verði unnið að endurheimt gróðurs og stöðvun sandfoks. 

5. Stefnumörkun um sjálfbæra þróun í íslensku samfélagi til 2020. Aðalskipulag Ölfuss 2010-2020 er í samræmi við 
stefnumörkun sem sett er fram í riti Umhverfisráðuneytisins, Velferð til framtíðar. Sjálfbær þróun í íslensku samfélagi, 
stefnumörkun til 2020. Þá hefur ríkisstjórnin samþykkt áherslur á sviði sjálfbærrar þróunar 2010-2013. Aðalskipulagið er 
í samræmi við stefnumörkun ríkistjórnarinnar um sjálfbæra þróun þar sem ritið var lagt til grundvallar við vinnu 
aðalskipulagsins. 

6. Samgönguáætlun 2003-2014 og 2007-2018. Skipulagið er í samræmi við samgönguáætlun. 

7. Kerfisáætlun Landsnets 2010-2014. Skipulagið er í samræmi við kerfisáætlun Landsnets. 

8. Svæðisáætlun um meðhöndlun úrgangs 2008-2020. Skipulagið er í samræmi við svæðisáætlun sem er til kynningar 
og er samstarfsverkefni Sorpu bs., Sorpstöðvar Suðurlands bs., Sorpeyðingarstöðvar Suðurnesja sf. og Sorpurðunar 
Vesturlands hf. 

http://www.idnadarraduneyti.is/media/Acrobat/Vaxtasamningur_Sudurlands,_drog_19_mai_2006_final_final_prent.pdf
http://www.umhverfisraduneyti.is/frettir/nr/1344
http://www.ust.is/Natturuvernd/Natturuminjaskra/
http://www.land.is/images/stories/PDF_skjol/lgraetlun_2003_2014.pdf
http://samgonguaaetlun.samgonguraduneyti.is/2007-2010/
http://www.landsnet.is/Uploads/document/sk%C3%BDrslur/Kerfis%C3%A1%C3%A6tlanir/Kerfis%C3%A1%C3%A6tlun_2009_lores.pdf
http://www.sorpstodsudurlands.is/Vefsidan/data/MediaArchive/files/SK-100-004-2-140-006_Til_kynningar.pdf

1.3 HELSTU BREYTINGAR FRÁ GILDANDI AÐALSKIPULAGI 

Hér er fjallað um stærstu framkvæmdir sem aðalskipulagstillagan gerir ráð fyrir. Lýst er í grófum dráttum helstu fyrirsjáanlegu 
umhverfisáhrifum einstakra framkvæmda. 

Dreifbýli 

Suðurlandsvegur verður breikkaður frá sveitarfélagsmörkum við Hveragerði að sveitarfélagsmörkum við Árborg. Áætlað er að 
hann muni að mestu fylgja núverandi vegi en umhverfismat vegarins frá Hveragerði að Selfossi og frá Sandskeiði austur að 
Kambabrún er lokið. 

Þéttbýli 

Séruppdráttur er fyrir Árbæ en þar er gert ráð fyrir um 200-300 íbúa byggð. Þar verða einbýlishús og raðhús í góðum tengslum 
við göngu- og reiðleiðir. Þjónustu munu svæðið fá frá Selfossi. Helstu breytingar frá gildandi aðalskipulagi fyrir þéttbýli 
Þorlákshafnar eru eftirfarandi: 

¶ Þéttbýlisuppdráttur stækkaður og nær nú að Eyrarbakkavegi. 

¶ Hafnarsvæði stækkað til austurs og vesturs og nær nú yfir svæði sem áður var skilgreint sem iðnaðarsvæði (I1). Gert er 
ráð fyrir stórskipahöfn með umfangsmeiri varnargörðum. 

¶ Gert verður ráð fyrir nýjum vegi fyrir þungaflutninga frá væntanlegum iðnaðarsvæði að hafnarsvæði. 

¶ Breytt afmörkun verslunar- og þjónustusvæðis meðfram Þorlákshafnarvegi og Selvogsbraut. 

¶ Miðsvæði minnkað. 

¶ Efnistökusvæði sunnan Þorlákshafnar tekið út og inn kemur opið svæði til sérstakra nota. 

¶ Minjasvæði sem skilgreint er sem hverfisverndarsvæði og opið svæði til sérstakra nota stækkað til suðurs. 

¶ Tekin eru út íbúðarsvæði Í7, Í9-Í11, íbúðarsvæði Í9 norðan miðsvæðis bætt við. 

¶ Svæði S1 og S2 vestan Þorlákshafnar tekin út. 

¶ Minniháttar lagfæringar á afmörkun einstakra svæða. 

1.4 SKIPULAGI FRESTAÐ 

Synjað er staðfestingu þess hluta aðalskipulagsbreytingarinnar sem tekur til iðnaðarsvæðis á Bitru þar sem settur umhverfis-
ráðherra, telur að ekki liggi fyrir nægar upplýsingar um áhrif af völdum vikjunarinnar, m.a. er óvissa um áhrif hennar á 
jarðhitageyminn og tengsl við núverandi virkjunarsvæði, sbr. bréf ráðherra , dags. 25. nóvember 2010. Skipulagi er því frestað 
á því svæði, sbr. hvítt tákn á uppdrætti. 

1.5 FRAMKVÆMDIR HÁÐAR MATI Á UMHVERFISÁHRIFUM 

Samkvæmt lögum um mat á umhverfisáhrifum nr. 106/2000 skal meta umhverfisáhrif þeirra framkvæmda sem taldar eru geta 
haft í för með sér umtalsverð áhrif á umhverfið, s.s. lífríki, vatn, loft, jarðmyndanir, landslag, minjar og mannlíf. Óheimilt er að 

veita leyfi til framkvæmda sem lögin ná til, hefja framkvæmdir eða staðfesta skipulagsáætlanir samkvæmt skipulagslögum 
nema ákvæða þeirra hafi verið gætt.  

Í skipulagsáætlun skal gera grein fyrir þeim framkvæmdum sem fyrirhugaðar eru og háðar mati á umhverfisáhrifum. Ennfrem-
ur skal koma fram hvort mat á umhverfisáhrifum hafi þegar farið fram á einstökum fyrirhuguðum framkvæmdum og greina frá 
niðurstöðum þess.  

Umhverfisráðherra fer með yfirstjórn laga um mat á umhverfisáhrifum en skipulagsstjóri annast framkvæmd þeirra. Samkvæmt 
7. gr. laganna eru ákvæði sem heimila ráðherra að úrskurða að tilteknar framkvæmdir verði umhverfismatsskyldar. Þá getur 
ráðherra ákveðið að meta eigi umhverfisáhrif framkvæmdar ef talið er að fyrirhuguð framkvæmd geti haft umtalsverð áhrif á 
umhverfið.  

1. Suðurlandsvegur. Unnið hefur verið umhverfismat vegna breikkunar vegar yfir Hellisheiði og sömuleiðis fyrir breikk-
un vegarins milli Hveragerðis og Selfoss. 

2. Hafnarsvæði. Stækkun hafnar í Þorlákshöfn. 

3. Virkjanir á Hengilssvæðinu.  

4. Efnistökusvæði. Unnið hefur verið umhverfismat vegna einstakra efnistökusvæða sem eru yfir tilskilinni stærð. 

1.6 SAMRÁÐ VIÐ HAGSMUNAAÐILA  

Haft hefur verið samráð við fjölmarga aðila sem á einn eða annan hátt tengjast þeim þáttum sem aðalskipulagið tekur til. Hér á 
eftir er gerð grein fyrir samráði sem haft hefur verið við fjölmarga aðila. Auk þess hefur verið haft samráð við Skipulagsstofnun 
varðandi efnistök og framsetningu. 

Þá var efni sem unnið var fyrir eldri skipulagsáætlanir sveitarfélaganna, gagnasöfnun og sérfræðiálit uppfært og endurskoðað 
eftir því sem efni stóðu til. Haldnir voru fundir með einstaklingum úr sveitarfélaginu og voru þeir valdir til að endurspegla 
breiddina í samfélaginu á svæðinu. 

A. Landbúnaðarsvæði. Afmörkun og skilgreining landbúnaðasvæða var unnin í samráði við Landbúnaðarráðuneytið þeg-
ar eldra skipulag var unnið. Haft hefur verið samráð við Landgræðsluna, Skógræktina og Suðurlandsskóga varðandi 
landgræðslu og skógrækt á landbúnaðarsvæðum.  

B. Vegir og reiðleiðir, hjólaleiðir. Haldnir hafa verið samráðsfundir með Vegagerðinni á Suðurlandi varðandi vegamál á 
öllum stigum skipulagsvinnunnar, einkum varðandi nýlagnir vega. 

C. Hafnir og sjóvarnir. Samráð við Siglingastofnun.  

D. Náttúruverndarsvæði og hverfisverndarsvæði vegna náttúruminja. Gögn úr eldra skipulagi hafa verið uppfærð eftir 
því sem upplýsingar hafa komið fram um breytingar. Samráð var haft við Umhverfisstofnun m.a. af vef stofnunarinnar 
varðandi afmörkun náttúruverndarsvæða og hverfisverndarsvæða.  

E. Vatnsból, vatnsvernd og verndarsvæði strandmengunar og mengunar í ám og vötnum. Samráð var haft við Heilbrigðis-
eftirlit Suðurlands. 

F. Fornminjaverndarsvæði og hverfisverndarsvæði vegna fornminja. Samráð var haft við Fornleifavernd ríkisins og 
Byggðasafn Árnesinga t.a.m. með gerð forminjaskrár fyrir einstakar jarðir.  

G. Efnistökusvæði. Haft var samráð við helstu notendur jarðefna á skipulagssvæðinu, s.s. Vegagerðina og Orkuveitu 
Reykjavíkur. Öll námasvæði skulu hafa framkvæmdaleyfi og starfsleyfi.  

H. Veitur. Eldri gögn voru uppfærð í samráði við RARIK, Landsnet, Landsvirkjun og Orkuveitu Reykjavíkur.  

I. Orkuvinnsla. Haft var samráð við Orkuveitu Reykjavíkur varðandi áform um nýjar virkjanaframkvæmdir á skipulags-
svæðinu.  

J. Náttúruvá. Haft var samráð við Veðurstofu Íslands varðandi náttúruvá.  

K. Samráð við nágrannasveitarfélög. Skipulagsáætlunin hefur verið kynnt nárannasveitarfélögum. 

1.7 KORTAGRUNNAR OG UPPDRÆTTIR 

Uppdrættir eru unnir á stafræna kortagrunna frá Landmælingum Íslands í mælikvarða 1:50.000 og loftmyndir frá Loftmyndum. 
Skipulagsgögn eru í hnitakerfinu ISN93. Auk skipulagsuppdrátta er skipulagsáætlunin sett fram á nokkrum skýringarupp-
dráttum til þess að skýra forsendur og helstu þætti aðalskipulagsins.  

Skipulagsuppdrættir eru þessir: 

Aðalskipulagsuppdráttur fyrir Sveitarfélagið Ölfus í mkv. 1.50.000. 

Aðalskipulagsuppdráttur fyrir þéttbýlið í Þorlákshöfn í mkv. 1:10.000. 

Aðalskipulagsuppdráttur fyrir þéttbýlið í Árbæjarhverfi í mkv. 1:10.000. 

Til þess að auðvelda lestur skipulagsgagna eru helstu efnisþættir aðalskipulagsins dregnir saman til skýringar á sérstökum 
skýringaruppdráttum í mkv. 1:130.000. Skipulagsuppdrættir gilda ef ósamræmi er milli skýringaruppdrátta og skipulagsupp-
drátta. Skýringaruppdrættirnir eru aftast í greinargerðinni og eru þeir eftirfarandi: 

I. Námuvinnsla 

II. Frístundabyggð 

III. Landbúnaður 

IV. Náttúruvernd 

V. Vatnsvernd 

VI. Samgöngur 

VII. Veitur 

VIII. Fornminjar 

IX. Suðurlandsvegur og aðliggjandi byggð 

X. Þorlákshöfn, útivist og menningarminjar 

1.8 AFGREIÐSLA EFTIR AUGLÝSINGU 

 Aðalskipulag Sveitarfélagsins Ölfuss var auglýst þann 23. janúar til 7. mars 2012. Alls bárust 8 athugasemdir og ábendingar  
og tók sveitarstjórn þær til afgreiðslu á fundi sínum þ. 13. mars 2012. Helstu breytingar sem gerðar voru eru þessar; 

¶ Kafla 3.1.1. og 3.3.1 greinargerð þar sem skerpt var á skilmálum varðandi hljóðvist fyrir aðliggjandi byggð við 
breikkun Suðurlandsvegar. 

¶ Bætt var inn fornleifum við Hvammshring sem, fyrir mistök, voru ekki inni á auglýstum aðalskipulagsuppdrætti. 

¶ Kafli 3.1.4. í umhverfisskýrslu, settur inn texti vegna hljóðvistar. 

Niðurstaða sveitarstjórnar er að gera ekki frekari breytingar á skipulagsgögnum en senda Skipulagsstofnun Aðalskipulag 
Ölfuss 2010-2022 til staðfestingar.  

2 FORSENDUR AÐALSKIPULAGS 

2.1 SAMFÉLAG OG BYGGÐ 

Frá árinu 1971 hefur íbúum í Ölfusi fjölgað um 942. Íbúum fjölgaði mest á árunum 1973-1976, en þá fjölgaði um 282. 

Á skipulagstímabilinu er gert ráð fyrir að fjölgun íbúa verði á bilinu 2-2,5% á ári. Þessi fjölgun er nokkuð umfram fjölgun undan-
farinna ára en búist er við talsverðri fjölgun atvinnutækifæra í tengslum við uppbyggingu iðnaðar- og hafnarsvæða í Þorláks-
höfn og nýrra atvinnusvæða vestan þéttbýlisins. Þrátt fyrir að gert sé ráð fyrir að fjölgunin verði að mestum hluta í Þorlákshöfn 
og í skilgreindum byggðakjörnum í dreifbýli þá leiðir nálægð við höfuðborgarsvæðið og annarra öflugra atvinnusvæða einnig til 
eftirspurnar á lóðum í dreifbýli. Í febrúar 2011 voru íbúar í Ölfusi 1915. Þar af bjuggu 1575 í Þorlákshöfn (80%) og 340 í 
dreifbýli (20%). Miðað við 2% fjölgun á ári verða íbúar sveitarfélagsins um 2400 í lok skipulagstímans árið 2022. Ef miðað er 
við 2,5% fjölgun verður íbúafjöldi um 2500 í lok skipulagstímans (Mynd 2). Af stöplaritinu (Mynd 1) má sjá að aldursdreifing 
íbúa í sveitarfélaginu er nokkuð góð, samfélagið er tiltölulega ungt en þó má greina að allra yngstu aldurshóparnir fara heldur 
minnkandi.  

 
Mynd 2. Íbúaþróun í Ölfusi 1971-2011. (Hagstofan 2011). 

Mynd 1. Aldursdreifing íbúa í Ölfusi borin saman við aldursdreifingu á 
landsvísu. (Hagstofan 2011). 

2.2 ATVINNA 

Með þéttbýlismyndun í Þorlákshöfn eftir 1950 hefur atvinna í sveitarfélaginu einkum byggst upp í tengslum við fiskveiðar og 
fiskverkun. Síðari ár hefur atvinnutækifærum í öðrum atvinnugreinum fjölgað.  

Ferðaþjónusta í Ölfusi hefur verið ört vaxandi atvinnugrein síðustu árin. Uppbyggingin síðustu ár hefur mest verið í gistiþjón-
ustu en einnig hefur verið töluverð uppbygging í afþreyingar- og veitingaþjónustu. 

Í framtíðinni þarf að auka fjölbreytni atvinnulífsins. Atvinnulóðir fyrir vestan byggðina í Þorlákshöfn skapa möguleika fyrir fyrir-
tæki að byggja upp fjölbreytta atvinnustarfsemi. Frekari fullvinnsla hráefnis er berst á land auk fiskeldis, geta skapað ný atvinn-
utækifæri.  

2.2.1 Landbúnaður 

Á árabilinu 1980-2009 fækkaði mjólkurkúm úr 408 í 48. Aðeins eitt kúabú er nú í Ölfusi. Fækkun sauðfjár hefur verið jöfn og 
stöðug frá 1980. Árið 1980 var sauðfjárfjöldi tæplega 6.000, en árið 2009 hafði sauðfé fækkað niður í um 1.600. Tuttugu og 
tveir bæir eru skráðir með greiðslumark í sauðfé. Fjöldi alifugla er mjög sveiflukenndur þar sem eitt kjúklingabú, sem bætist við 
eða leggst af, getur orsakað miklar sveiflur innan svæðisins. Hrossum fjölgaði á árunum 1985-2005 en hefur farið fækkandi 
eftir það.  

Mynd 3. Fjöldi sauðfjár, alifugla, hrossa og mjólkurkúa í Ölfusi 1980 til 2009 (Búnaðarsamband Suðurlands 2011). 

2.2.2  Iðnaður og athafnasvæði 

Undanfarin ár hefur fyrirtækjum á sviði iðnaðar- og athafnastarfsemi fjölgað talsvert en áreiðanleg tölfræði um fjölgun starfa 
eftir atvinnugreinum og sveitarfélögum liggur ekki fyrir. Gert er ráð fyrir verulegri fjölgun starfa á þeim vettvangi og byggir sú 
spá meðal annars á fyrirspurnum og óskum fjölmargra aðila. Gert er ráð fyrir að styrkja hafnarsvæðið verulega, m.a. með gerð 
stórskipahafnar og mun því hafnsækin starfsemi aukast verulega innan sveitarfélagsins. Gert er ráð fyrir að stækka iðnaðar- 
og athafnasvæði næst höfninni en auk þess er gert ráð fyrir rúmum iðnaðarsvæðum vestan Þorlákshafnar og munu þau svæði 
tengd höfninni með sérstökum vegi til trufla ekki almenna umferð.  

2.2.3 Opinber þjónusta og samstarf sveitarfélaga 

Miðstöð stjórnsýslu sveitarfélagsins er í ráðhúsi Ölfuss við Hafnarberg í Þorlákshöfn. Sveitarfélagið Ölfus hefur samstarf við 
nágrannasveitarfélög á fjölmörgum sviðum. Samstarf er við Hveragerðisbæ og Árborg á leikskóla- og grunnskólastigum. 
Ennfremur er samstarf við önnur sveitarfélög um Brunavarnir Árnessýslu, um rekstur slökkviliðs og brunavarna. Fyrirsjáanlegt 
er að Sveitarfélagið Ölfus muni á skipulagstímanum auka þjónustu í dreifbýli vegna þéttingar byggðar. Þá liggur fyrir viljayfir-
lýsing um samstarf milli Reykjavíkurborgar og sveitarfélagsins Ölfuss um nýtingu jarðhita, orkumál, hafnarmál og umhverfis-
mál. Með tilkomu Suðurstrandarvegar skapast nýir möguleikar á samstarfi við Grindavík. 

Grunnskólar og leikskólar 

Grunnskólinn í Þorlákshöfn var stofnaður 1958. Veturinn 2010-2011 voru um 240 nemendur í skólanum. Skólinn var stækk-
aður á árunum 1992-2008 Skólinn er fullbyggður og rúmar hann um 400 nemendur. Í skólanum er einnig deild Tónlistarskóla 
Árnessýslu og bókasafn, ein deild úr leikskólanum og einnig er Frístund, lengri viðvera, í skólahúsnæðinu. Ársverk kennara og 
annars starfsfólks við skólann eru rúmlega 40.  

Ölfus og Hveragerði hafa frá árinu 1947 átt og rekið saman skólahús í Hveragerði. Hluti Ölfuss í stofnkostnaði vegna 
skólamannvirkja er 14% og hluti Hveragerðisbæjar 86%. Kostnaður vegna reksturs grunnskólans skiptist milli Hveragerðis-
bæjar og Ölfuss í réttu hlutfalli við nemendafjölda, eins og hann er í upphafi hvers skólaárs. 

Samstarfssamningur er við sveitarfélagið Árborg um að börn úr Árbæjarhverfi sæki skóla til Selfoss. Skólaárið 2010-2011 
sóttu 35 börn úr Ölfusi skóla í Hveragerði og 13 börn úr Árbæjarhverfi sóttu skóla á Selfossi. 

Framhaldsnám er einkum sótt í Fjölbrautaskóla Suðurlands á Selfossi og í framhaldsskóla á höfuðborgarsvæðinu og einnig í 
Menntaskólann á Laugarvatni.. Daglegur skólaakstur er frá Þorlákshöfn um Eyrabakka og til Selfoss. 

Fjögurra deilda leikskóli er í Þorlákshöfn og eru um 80 börn í skólanum. Þörf er fyrir 5 deilda leikskóla sem getur tekið á móti 
90 börnum. Húsnæði skólans annar því ekki eftirspurn um leikskólapláss og verður farið í stækkun leikskólans á skipulags-
tímabilinu, til að uppfylla eftirspurn. Boðið er upp á sveigjanlegan vistunartíma. Samstarfssamningur er við Hveragerði og 
Árborg um vistun barna á forskólaaldri.  

Sjúkraflutningar, almannavarnir og brunavarnir  

Sjúkraflutningar á Suðurlandi heyra undir Heilbrigðisstofnun Suðurlands. Almannavarnarnefnd Árnessýslu hefur umsjón með 
almannavarnarstarfi í sýslunni.  

Slökkvilið Þorlákshafnar er nú innan Brunavarna Árnessýslu, BÁ. BÁ gerir þá samstarfssamninga við önnur slökkvilið, sé þess 
þörf.  

Heilbrigðisstofnanir og íbúðir aldraðra 

Í Þorlákshöfn eru, í sambýli að Selvogsbraut 1, íbúðir fyrir geðfatlaða. Heilsugæslustöð er á rúmgóðri lóð við Selvogsbraut í 
Þorlákshöfn. Búið er að sameina heilsugæslur í Árnessýslu undir Heilbrigðisstofnun Suðurlands á Selfossi. Hluti af íbúum í 
dreifbýli Ölfuss fær þjónustu á heilsugæslunni í Hveragerði og hluti á Heilbrigðisstofnun Suðurlands á Selfossi. Að Egilsbraut 9 
eru 11 íbúðir fyrir 60 ára og eldri. Þar við er þjónustuhús sem allir íbúar í Ölfusi 60 ára og eldri geta sótt á dagtíma viðburði 
sem þar eru. Við Sunnubraut eru 4 parhús með 8 íbúðum og við Mánabraut eru 8 parhús með 16 íbúðum sem eru sérstaklega 
hönnuð fyrir 60 ára og eldri.  

Sorpstöð Suðurlands 

Sveitarfélagið Ölfus er aðili að Sorpstöð Suðurlands sem er byggðasamlag flestra sveitarfélaga á Suðurlandi. Sorpstöð Suður-
lands hefur gert samkomulag við SORPU um móttöku á sorpi til urðunar og móttöku á flokkuðum efnum til endurvinnslu.  

2.3 NÁTTÚRA OG VERNDARSVÆÐI 

2.3.1 Gróðurfar á láglendi 

Ræktanlegt undirlendi er einkum í austurhluta Ölfuss, þ.e. á vesturbakka Ölfusár. Útbreiðsla mólendis og graslendis tekur við 
af ræktaða landinu og nær hæst upp í um 400 m y.s. ofan við Hjalla og liggur síðan eins og kragi upp í um 100 m y.s. vestur 
að Hlíðarvatni.  

Meðfram Ölfusá að vestan og norðan eru Forir, allstórt samfellt votlendissvæði. Upp til heiðanna er mosaþemba algengasta 
gróðurlendið og myndar jarðveg fyrir aðrar tegundir. Þar fyrir ofan á Hengilssvæðinu er bersvæðisgróður mest áberandi á 
móbergssvæðum, þar sem jarðvegur er þurr, grófgerður og laus í sér og hefur því lítið mótstöðuafl gegn rofi. Þetta land er því 
mun viðkvæmara fyrir álagi, en samskonar gróðurlendi utan móbergssvæða. Votlendissvæði með tjörnum og leirum eru á svo-
kölluðum Leirum norðaustan við byggðina í Þorlákshöfn. 

Vestan Hlíðarvatns í Selvogi er eina svæðið þar sem er samfellt kjarrlendi, en minni svæði eru t.d. í Lyngbrekkum við Vind-
heima. 

Gróðurfar á jörðinni Þorlákshöfn einkennist mjög af hraunum sem runnu yfir svæðið fyrir 5-6 þúsund árum og landgræðslu-
aðgerðum vegna sandágangs. Næst byggðinni er mosaþemba ríkjandi og er hún ógróin frá 1/3-2/3 hluta. Á Hafnarsandi er 
graslendi og melgresi meira áberandi, en þar er gróðurþekjan gróin af minna en 1/3 hluta. Sunnan byggðarinnar á Hafnarnesi 
er graslendi ríkjandi og landið að mestu algróið. Elstu gróðursamfélögin er að finna á mjóu belti með ströndinni og voru þau 
nýtt til beitar á meðan búskapur var í Þorlákshöfn.  

2.3.2 Landgræðsla 

Landgræðslugirðingin á Þorlákshafnarsandi er stærsta friðaða landgræðslusvæðið í Ölfusi um 7.000 ha. Landið var girt 1935 
og var þá að mestu gróðurlaust. Landgræðslan á allt land innan girðingarinnar nema land Þorlákshafnar. Svæðið er hrauna-
svæði, þar sem skiptast á hraunhólar og lægðir fullar af sandi og var mikið sandfok af Ölfusársvæðinu. Sandfok hefur á seinni 

(Heimild: Suðurlandsskógar 2011). 

árum að mestu verið stöðvað með áburðar- og frædreifingu. Vesturhlutinn er orðinn allgróinn og fokhættan talin lítil, en austan 
Þorlákshafnar er sandurinn erfiðari viðfangs. Gróðurvernd og uppgræðsla á sandinum norðan og austan Þorlákshafnar er 
nauðsynleg því enn berast miklir sandstrókar inn yfir bæinn við ákveðnar aðstæður í norðaustanáttum.  

Sveitarfélagið hefur átt samstarf við Landgræðslu ríkisins og Skógræktarfélag Íslands um sérstakt átak í uppgræðslu, heftingu 
sandfoks og skógrækt á svæði norðan og austan Þorlákshafnar. Þá eru um 11 jarðir í Ölfusi þegar orðnar aðilar að Suður-
landsskógaverkefninu (Mynd 4). 

Hjallagirðing er svæði sem Landgræðslan hafði til uppgræðslu. Árið 1976 var girt af um 650 ha land sem var áður illa rofið, 
einkum af völdum vatns og vinda. Mikið hefur verið borið á með flugvélum og hefur bestur árangur náðst næst byggðinni. Þeg-
ar er farið að sjást sjálfsáð birki og reyniviður innan girðingarinnar. Þá hefur suðurhluti svæðisins verið opnaður fyrir haustbeit 
og var svæðið afhent landeigendum árið 2009. 

Í Selvogi er 360 ha afgirt landgræðslusvæði, sem var girt í kjölfar samþykktar á Alþingi árið 1928 um Strandarkirkju og sand-
græðslu í Strandarlandi, en byggðinni stóð þá mikil ógn af foki úr flæðarmálinu. Unnið var að uppgræðslu á árum áður við 
Hlíðarvatn í samstarfi við bændur og tekist hefur að hefta sand næst sjónum í grennd við kirkjuna. Fjær sjónum er mikill hluti 
svæðisins gróðurlaust og sandorpið hraun. Lítið hefur verið unnið þar undanfarin ár, en nauðsynlegt er að halda áfram upp-
græðslu á svæðinu enda verkefnið brýnt vegna búskapar, vegagerðar og útivistar við vatnið.  

Við Lyklafell á Hellisheiði hefur verið unnið að uppgræðslu á um 2500 ha svæðis. Þetta verkefni er samstarf Orkuveitunnar, 
Reykjavíkurborgar, Kópavogsbæjar, Mosfellsbæjar, Sveitarfélagsins Álftaness, sauðfjáreigendafélags Kópavogs, Fjáreigenda-
félags Reykjavíkur og Landgræðslunnar. Megintilgangurinn með uppgræðsluaðgerðum við Lyklafell er að koma af stað 
sjálfbærri gróðurframvindu með þeim náttúrulegu tegundum sem eru á svæðinu, en ekki nauðsynlega að framleiða mikla 
uppskeru.  

2.3.3 Jarðfræði og landslag 

Umfjöllun um jarðfræði byggir á riti Orkustofnunar: Yfirlit um jarðfræði og vatnafar í Ölfusi og grennd, ásamt jarðfræðikortum, 
dags. í september 2000. 

Ölfusið liggur vestur undir jaðri Reykjanesgosbeltisins og þar er fjölbreytni mikil í landslagi og miklar auðlindir fólgnar í 
landkostum. Hæst nær landið upp í um 800 m y.s. í Hengli en byggðin er að mestu á flatlendi neðan 20 m y.s. Vestan við ósa 
Ölfusár opnast breið vík, Hafnarvík, norðan við lágt og sandorpið hraunnes, svonefnt Hafnarnes. Frá Bjarnavík til Hafnarvíkur 
ganga hraun hvarvetna í sjó fram og þar eru sjávarhamrar, nema í Þorlákshöfn. Hafnarnes er með aflíðandi halla til sjávar, þar 
sem það myndar 4-5 m háa bakka sem úthafsaldan brýtur. 

Elstu jarðlög eru frá grágrýtismynduninni eða fyrri hluta ísaldar. Elsta bergið kemur fram í bökkum Ölfusár við Laugarbakka um 
1,7 millj. ára gamalt. Móbergsmyndun er m.a að finna í ofanverðu Ingólfsfjalli og Reykjafjalli og nær hún inn á Hellisheiði.  

Tvö eldstöðvakerfi hafa haft mest áhrif á uppbyggingu jarðlaga í Ölfusi; Brennisteinsfjallakerfið og Hengilskerfið. Síðustu eld-
gos urðu í Brennisteinsfjallakerfinu á 10. og 13. öld, en í Hengilskerfinu fyrir um 2000 árum. 

Nútímahraun 

Elstu nútímahraunin eru dyngjuhraun upp af Þorlákshöfn, sem eru líklega 10-11 þúsund ára. Þetta eru Búrfell, Ásadyngja og 
Dimmadalshæð. Nokkru síðar urðu Selvogsheiði og Strandarhæð til í miklum dyngjugosum. Hraunin ná langt út í sjó vegna 

lægri sjávarstöðu þegar þau runnu og byggðin í Selvogi stendur á þeim. Heiðin há er stærsta dyngjan á Reykjanesskaga og er 
gígurinn í Kerlingarhnjúk sunnan við Bláfjöll. Hraun hennar rann fyrir um 6 þúsund árum og myndar ströndina á 14 km kafla frá 
Þorlákshöfn og vestur eftir. Sjávarstaða hefur þá verið um 4 m lægri en í dag og hefur ströndin vafalaust færst töluvert út við 
gosið. Hraunið hefur mikil áhrif á alla byggingarstarfsemi. Yfirborð þess er fremur slétt og ósprungið þannig að grundun mann-
virkja er auðveld og byggingarefni í sjóvarnargarða fæst úr hrauninu.  

Leitahraun er samheiti yfir hraun sem kom upp í Leitum fyrir rúmum 5000 árum. Leiti er dyngjugígur á vatnaskilum austan við 
Bláfjöll. Hraunin runnu þaðan til beggja handa, annars vegar til norðurs, til sjávar í Elliðavogi í Reykjavík og hins vegar til 
suðurs í átt að Þorlákshöfn og hafa líklega náð til sjávar. Sandöldur Óseyrartanga liggja á syðstu totum hraunsins. Margir hell-
ar eru í hrauninu, m. a. Raufarhólshellir, Arnarker og Árnahellir.  

Hellisheiðarhraun eru 3 misgömul hraun sem öll eru komin upp á mjóu belti sem nær frá Eldborg undir Meitlum og norður í 
Innstadal í Hengli. Yngsta hraunið er um 2000 ára og kom upp á um 8 km eldsprungu sem liggur frá Skarðsmýrarfjalli og end-
ar við Eldborg undir Meitlum. Aðaltungur hraunsins eru þrjár. Ein liggur til vesturs um Þrengsli, önnur til suðurs og kemur niður 
í Ölfus hjá Hrauni og sú þriðja til austurs um Núpafjall og myndar Þurárhraun. 

Þrjú hraun eru talin frá sögulegum tíma. Breiðdalshraun er elst (910) og er komið úr gíg við Kistu í Brennisteinsfjöllum. Einn 
hrauntaumur liggur í átt að Hlíðarvatni en náði ekki niður á undirlendið. Svínahraunsbruni (Kristnitökuhraun), sem brann árið 
1000, er komið frá Eldborgum við Lambafell og rann til norðurs. Selvogshraun er yngst og talið vera frá 1340. Það kom frá 
Brennisteinsfjöllum og rann til suðurs og steyptist niður af fjallsbrúninni ofan við Hlíðarvatn.  

Mynd 5. Jarðfræðikort af umhverfi Þorlákshafnar. (Heimild: Þorlákshöfn iðnaðarsvæði 1990). 

Jarðhiti 

Jarðhiti er víða í Ölfusi sem tengist þeim eldstöðvakerfum sem eru á svæðinu; Hveragerðiseldstöðinni og Hengilseldstöðinni. 
Hengillinn er eitt best þekkta háhitasvæði landsins og mikilvægt orkuvinnslusvæði fyrir Reykjavíkurborg. Ummerki á yfirborði 
gefa til kynna að heildarstærð háhitasvæðisins sé um 100 km2. Lághiti er víða í Ölfusi og er hann mestur við Bakka, sem er 
sjálfstætt jarðhitasvæði sem hitaveita Þorlákshafnar nýtir. Laugarnar á Þóroddsstöðum og Grímslæk teljast innan þess.  

Hitaveita Þorlákshafnar nýtir tvær borholur við Bakka, um 11 km loftlínu norðan við bæinn. Þær gefa 30-40 l/sek og er 
hámarkshiti þeirra 120-140 °C.  

2.3.4 Grunnvatn og lindasvæði 

Fyrir liggur yfirlit Orkustofnunar um vatnafar í Ölfusi; Yfirlit um jarðfræði og vatnafar í Ölfusi og grennd, ásamt jarðfræðikortum, 
dagsett í september 2000. 

Selvogur og Ölfus eru afar auðug af fersku vatni. Jarðlög eru ung og lek. Regn og leysingarvatn sígur í jörðu og myndar mikla 
grunnvatnsstrauma. Talið er að heildarrennsli til strandar sé um 22 til 23 m3/s. Lítið ber á þessu vatni á yfirborði og fáar lindir 
og lækir eru í Selvogi og utanverðu Ölfusi, en fjörulindir eru hins vegar miklar.  

Öflugasta útrennsli grunnvatns er talið vera í nágrenni Þorlákshafnar og undan byggðinni í Selvogi. Á þessu svæði er áætlað, 
miðað við úrkomu á vatnasviðinu, að grunnvatnsrennslið sé um eða yfir 10 m3/s. Meginstraumur grunnvatnsins er úr norð-
vestri og eru vatnsbólin vestan byggðarinnar í Þorlákshöfn þau vatnsgæfustu í vestanverðu Ölfusi. Möguleikar eru á að taka 
ný vatnsból vestar og ofar ef nauðsynlegt kann að reynast vegna stækkunar byggðarinnar eða annarrar landnotkunar í 
framtíðinni.  

Á svæðinu frá Hlíðarenda og inn undir Hveragerði fer að bera á lindarennsli undan fjallsrótum. Gjöful lindasvæði eru einnig 
undir Ingólfsfjalli. Stærstu lindasvæðin eru við Riftún, Þóroddsstaði og Vötn, en þau gefa yfir 100 l/s. Eins og sést af tölum hér 
á undan er kalda vatnið mikil auðlind, hafinn er útflutningur á vatni í vatnsverksmiðjunni að Hlíðarenda. 

2.3.5 Veður  

Á Eyrarbakka er starfandi veðurathugunarstöð Veðurstofu Íslands og gefa mælingar þaðan góða vísbendingu um veðurfar í 
Ölfusi ásamt veðurfarsupplýsingum frá veðurstöðinni Reykjum í Ölfusi. Sjálfvirk veðurathugunarstöð hefur verið starfrækt af 
Vegagerðinni á Hellisheiði frá 1992 og í Þorlákshöfn frá 1995 af Hafnarsjóði Þorlákshafnar. Einnig hefur Veðurstofa Íslands 
mælt úrkomu í safnmæla í alllangan tíma á þremur stöðum á Bláfjallasvæðinu. Þessir staðir eru Vífilfellskrókur (250 m y.s.), 
Rauðhnúkar (400 m y.s.) og Bljáfjallaskáli (400 m y.s.). 

Ríkjandi vindáttir á svæðinu taka mið af staðháttum og landslagi. Þannig lagar vindur sig mikið að meginstefnu aðliggjandi 
fjalla. Á mynd hér til hliðar eru vindrósir sem sýna tíðleika vindátta í Þorlákshöfn tímabilið 1995-1996 og á Reykjum í Ölfusi 
tímabilið 1972-1997.  

Í Þorlákshöfn er athyglisvert hversu mikill munur er á vetri og sumri, en norðaustlægar áttir eru ríkjandi yfir vetrarmánuðina. Á 
sumrin eru hins vegar suðvestlægar áttir ríkjandi. Á Reykjum eru norðlægar og suðlægar áttir ríkjandi sem er í samræmi við 
meginstefnu aðliggjandi fjalla. Meðalvindhraði á Eyrarbakka er um 6 m/s en á Heillisheiði um það bil 6,7 m/s en til saman-
burðar er meðalvindhraði í Reykjavík um 5,3 m/s. 

Meðalársúrkoma á árabilinu 1961-1990 á Eyrarbakka var 1372 mm. Til samanburðar er meðalársúrkoma í Reykjavík 799 mm 
á ári. Samkvæmt upplýsingum frá Veðurstofu Íslands var fjöldi alhvítra daga að Reykjum árin 1991-2000 að meðaltali 40 á ári, 
flestir í febrúar. 

Mynd 7. Tíðni vindátta að Reykjum 
frá janúar 1972 til desember 1997. 

(Veðurstofa Íslands 1999). 

Mynd 6. Tíðni vindátta í 
Þorlákshöfn frá apríl 1995 til 
apríl 1996. (Veðurstofa 

Íslands 1996). 

Meðalhiti á Eyrarbakka var 4,1°C á árunum 1961-1990, en til samanburðar var meðalhiti í Reykjavík 4,3°C og 3,7°C á Hellu á 
sama tíma. Meðalhiti í hlýjasta mánuðinum sem er júlí var 10,8°C en 10,6°C í Reykjavík og 10,9°C á Hellu. Meðalhiti í janúar, 
kaldasta mánuði ársins var +0,1°C á árunum 1998-2010 og almennt hefur hitastig hækkað síðustu ár.  

 

 

 

 

 

 

 

 

 

 

 

 

 

Tafla 1. Samanburður á ársmeðalhita og úrkomu 1961-1990 og 1998-2010. (Veðurstofa Íslands 
heimasíða 2011). 

1961-1990 Eyrarbakki Hella Hæll Reykjavík Akureyri 

ársmeðalhiti °C 4.1 3.7 3.6 4.3 3.2 

meðalhiti í júlí °C 10.8 10.9 10.6 10.6 10.5 

meðalhiti í jan. °C -1.1 -1.8 - 1.8 -0.2 -2.2 

ársúrkoma mm 1372 1219 1117 799 490 

1998-2010 Eyrarbakki Hella Hæll Reykjavík Akureyri 

ársmeðalhiti °C 5,1 4.4 4,5 5,3 4.2 

meðalhiti í júlí °C 12,1 11.3 11,7 12,1 11.2 

meðalhiti í jan. °C 0,1 -0,6 -0,5  0,1 -0,4 

ársúrkoma mm 1441 1252 1101 822 544 

Mynd 9. Meðaltal hámarkshita 1998-2010. (Veðurstofa Íslands 

heimasíða 2011). 

Mynd 8. Meðaltal lágmarkshita 1998-2010. (Veðurstofa Íslands 
heimasíða 2011). 

2.3.6 Náttúruvá 

Jarðskjálftar  

Hætta á stórum jarðskjálftum er hvergi meiri en á Suðurlandsundirlendinu. Í Ölfusi hafa orðið á seinustu átta öldum a.m.k. 14 
jarðskjálftar svo sterkir að hús hafa hrunið. Upptök stórra skjálfta liggja austarlega á A-V jarðskjálftabeltinu á Suðurlandi. 
Skjálftarnir verða sterkastir næst skjálftamiðju, en það dregur úr styrkleikanum eftir því sem vestar dregur. Hætta á skemmd-
um á mannvirkjum af völdurm stórra skjálfta á Suðurlandi er því einna mest í austurhluta Ölfuss. Hér á eftir eru upplýsingar um 
stóra skjálftann sem varð á sprungunni austan Ölfusár í lok maí 2008. 

Tíðir og vægir skjálftar á Ölfussvæðinu eiga upptök sín á Hengilssvæðinu og hefur stærsti skjálfti þar mælst 5,5 á Richters-
kvarða. Nálægð Þorlákshafnar og Ölfuss við það sprungusvæði er mun meiri en við skjálftaupptök Suðurlandsskjálfta. Því má 
ekki vanmeta áhrifamátt skjálfta sem eiga upptök sín í Hengli. Vegna jarðskjálftahættu er nauðsynlegt að hyggja sérstaklega 
vel að undirstöðum bygginga og gæta þess að ekki séu sprungur, misgengi eða stallar undir sökklum. Skv. ÍST 13/1989 er 
sveitarfélagið Ölfus á álagasvæði 4 og þar gilda sérstakar reglur um burðarþol bygginga.  

 

Mynd 10. Eldstöðvakerfi Reykjanesskaga. Eldstöðvakerfi innan Sveitarfélagsins Ölfuss eru Hengilskerfið og Brennisteinsfjallakerfið. 

Flóðavatn  

Nokkuð yfirborðsrennsli virðist vera af Heiðinni há og Selvogsheiði niður undir byggð í Þorlákshöfn. Þetta vatn er helst til ama 
þegar jörð er frosin í vetrarblotum og vorleysingum. Þá safnast það saman í lón ofan byggðar og flæðir inn að lóðum í vestur-
hluta byggðarinnar og jafnvel allt til sjávar. Hætta er vegna flóða í Ölfusá á flæðiengjunum í Ölfusforum. Unnið hefur verið 
flóðakort af Veðurstofu Íslands. 

 
Mynd 11. Útbreiðsla flóðs í Ölfusá við Egilsstaði í janúar 1983. (Veðurstofa Íslands 2009). 

Sjávarflóð  

Mikill ágangur sjávar er á strandlengjuna sunnan byggðar í Þorlákshöfn en sjóvarnargarðar eru við höfnina. Sunnan Suður-
varnargarðs og suður að Urðum er nokkur flóðahætta. Skv. gildandi deiliskipulagi er gert ráð fyrir ákveðinni byggingarlínu og 
verða byggingaraðilar á hafnarsvæðinu að gera flóðvarnargarða á lóðarmörkum til að draga úr hættu á flóðvatni inn á lóðir. 
Sjógangur hefur ennfremur valdið spjöllum við ósa Hlíðarvatns við Vogsósa, en þar hefur nú verið gerður varnargarður úr 
grjóti. Árið 1928 var ennfremur byggður sjóvarnargarður fyrir framan Strandarkirkju. 

Eldgos 

Byggð er ekki talin stafa hætta af eldgosum á svæðinu. Hins vegar hafa verið eldgos á heiðalöndum á sögulegum tíma þannig 
að búast má við eldvirkni ofan byggðar þegar til lengri tíma er litið. Eldgos gæti því haft mikil tímabundin áhrif á samgöngur, 
t.d. um Hellisheiði eða Þrengsli.  

2.3.7 Náttúruminjar 

Í sveitarfélaginu eru tvö náttúruverndarsvæði og 10 svæði á náttúruminjaskrá. Þessi svæði eru öll auðkennd á skipulagsupp-
drætti. Þá liggur fyrir tillaga Umhverfisstofnunar og Náttúrufræðistofnunar um frekari verndun. Annars vegar að Græn-
dalur/Reykjadalur og svæðið þar umhverfis verði gert að friðlandi. Þá er gerð tillaga um að Eldvörpin vestan Lambafells og 
hraunin umhverfis þau verði skilgreind sem náttúruvætti en svæðið er nú þegar inn á náttúruminjaskrá (nr. 753) 

Friðlýst svæði 

Á svæðinu eru tvö friðlönd sem hafa verið friðlýst skv. lögum um náttúruvernd nr. 44/1999.  

Heiti svæðis Lýsing Jörð 

Herdísarvík  Lýst friðland með auglýsingu í Stjórnartíðindum B, nr. 121/1988. Stærð friðlandsins er um 
4.000 ha. Jörðin er í eigu HÍ. 

Herdísarvík 

Bláfjöll Friðlýst sem fólkvangur árið 1973 og standa alls að honum 12 sveitarfélög. Friðlýsingin 
var endurskoðuð með auglýsingu í Stjórnartíðindum B, nr. 173/1985. Stærð svæðisins er 
um 8.400 ha. 

Afréttur 

Árnahellir í 
Leitahrauni 

Friðlýstur sem náttúruvætti sbr. auglýsingu í Stjórnartíðindum B nr. 591/2002.  Hlíðarendi 

Svæði á náttúruminjaskrá 

Í Ölfusi eru eftirtalin svæði á náttúruminjaskrá. Lýsingar á svæðunum eru teknar orðrétt úr texta skrárinnar. 

Nr. Heiti svæðis Lýsing Jörð 

747 Alviðra og Sog  (1) Sog, með 200 metra spildu beggja vegna, frá ármótum Hvítár upp að Íra-
fossvirkjun, ásamt Álftavatni öllu með eyjum, svo og mýrlendi vestan vatnsins. 
Þrastaskógur og allt land Alviðrustofnunar ásamt Öndverðarnesi I. (2) Fjölbreytt-
ur gróður og fuglalíf. Kjörið útivistarsvæði. Svæðið er einnig í Grímsnes- og 
Grafningshreppi. 

Alviðra 

751 Varmá og Ölfus-
forir 

(1) Varmá frá upptökum ásamt Ölfusforum. Mörk svæðisins að vestan fylgja 
túnjöðrum frá Varmá að Hrauni ásamt Þurárhrauni. Að austan frá Varmá að 
Gljúfurá og suður með túnjöðrum að Ölfusá ásamt Arnarbæliseyjum, þaðan í 
vestur að Hrauni. (2) Ölfusforir eru víðáttumiklar, blautar engjar með miklu og 
fjölskrúðugu fuglalífi. Varmá hefur mikið vísindalegt gildi.  

Fjöldi jarða 

752 Hengilssvæðið (1) Vatnasvið Grændals, Reykjadals og Hengladala ásamt Marardal og Engidal 
norðan Húsmúla. Að sunnan liggja mörk um Skarðsmýrarfjall, Orrustuhól og 
Hengladalsá að Varmá. (2) Stórbrotið landslag og fjölbreytt að jarðfræðilegri 
gerð, m.a. jarðhiti. Svæðið er einnig í Grímsnes- og Grafningshreppi. 

Afréttur og 
nokkrar 
jarðir 

753 Eldborgir við 
Lambafell 

1) Eldvörpin, hrauntraðirnar frá þeim ásamt hrauninu umhverfis. (2) Formfagrar 
eldstöðvar frá sögulegum tíma.  

Hjallatorfa 

754 Eldborg undir 
Meitlum 

(1) Gígurinn og næsta nágrenni hans. (2) Stór gjallgígur. Afréttur 

755 Raufhólshellir í 
Leitahrauni 

(1) Raufarhólshellir í Leitahrauni á Hellisheiði. (2) Alllangur og merkur hellir í 
hrauni frá nútíma.  

Breiðaból-
staður 

756 Fjörumörk við 
Hjalla 

(1) Malarkambur suðvestur af Hjalla í Ölfusi. (2) Minjar um sjávarstöðubreyt-
ingar í lok ísaldar.  

Hjallatorfa  

757 Hafnarnes við 
Þorlákshöfn 

(1) Svæðið sunnan byggðar í Þorlákshöfn vestur að Flesjum. (2) Útivistarsvæði 
í grennd við þéttbýli.  

Þorlákshöfn 

758 Stakkavík og 
Hlíðarvatn í 
Selvogi 

(1) Jörðin Stakkavík ásamt Hlíðarvatni. (2) Á svæðinu er að finna allar helstu 
gerðir lífsamfélaga á Reykjanesskaga.  

Stakkavík 

778 Fjörumörk 
vestan Þurár-
hnúks 

(1) Fjörukambar ofan við bæinn Þurá ofan við þjóðveg. (2) Fjörukambar, er sýna 
tvær til þrjár mismunandi sjávarstöður, m.a. um 6 m hæð yfir núverandi fjöru-
mörkum. Hnullungafjöruborðin eru sýnileg vestur að Þóroddsstöðum og grein-
anleg austur fyrir Þurárhnúk þar sem sjá má lábarinn helli skammt frá hraun-
tröðinni næst hnúknum. Gleggstu minjar um sjávarstöðubreytingar í ísaldarlok á 
þessum slóðum.  

Bjarnastaðir 

2.3.8 Fornminjar  

Svæðisskrá fornleifa liggur fyrir, en hún var unnin af Fornleifastofnun Íslands árið 1999. Í svæðisskráningu felst öflun heimilda 
um fornleifar á viðkomandi skipulagssvæði og gagnasöfnum sem gefur til kynna yfirlit og eðli menningarminja á svæðinu. 
Helstu flokkar heimilda sem stuðst er við í svæðisskráningu fornleifa eru jarðabækur, túnakort, örnefnaskrár og fornleifa-
skýrslur. 

Þjóðminjalög nr. 107/2001 kveða á um að allar fornleifar 100 ára og eldri séu friðaðar sbr. 9. gr. laganna. Til fornleifa teljast 
hvers kyns leifar fornra mannvirkja og annarra staðbundinna minja sem menn hafa gert eða mannaverk eru á, svo sem: 

¶ búsetulandslag, byggðaleifar, bæjarstæði og bæjarleifar ásamt tilheyrandi mannvirkjum og öskuhaugum, húsaleifar 
hvers kyns, svo sem kirkna, bænhúsa, klaustra og búða, leifar af verbúðum, naustum, verslunarstöðum og byggðaleifar 
í hellum og skútum. 

¶ vinnustaðir þar sem aflað var fanga, svo sem leifar af seljum, verstöðvum, bólum, mógröfum, kolagröfum og rauða-
blæstri. 

¶ gömul tún- og akurgerði, áveitumannvirki og leifar eftir veiðar til sjávar og sveita. 

¶ gamlir vegir, stíflur, brýr, vöð, varir, hafnir og bátalægi, slippir, ferjustaðir, kláfar, vörður og vitar og önnur vega- og sigl-
ingamerki ásamt kennileitum þeirra. 

¶ virki og skansar og önnur varnarmannvirki. 

¶ gamlir þingstaðir, hof og vé, brunnar, uppsprettur, álagablettir og aðrir staðir og kennileiti sem tengjast siðum, venjum, 
þjóðtrú eða þjóðsagnahefð. 

¶ áletranir, myndir eða önnur verksummerki af mannavöldum í hellum eða skútum, á klettum, klöppum eða jarðföstum 
steinum og minningarmörk í kirkjugörðum. 

¶ haugar, dysjar og aðrir greftrunarstaðir úr heiðnum eða kristnum sið. 

¶ skipsflök eða hlutar úr þeim. 

Í fyrirliggjandi skipulagstillögu eru fornminjar teknar fyrir með tvennum hætti. Annars vegar eru auðkenndar allar friðlýstar forn-
minjar á svæðinu og þær merktar á uppdrátt eins og nákvæmni uppdráttar leyfir. Hins vegar eru auðkenndar þær jarðir þar 
sem aðrar fornminjar hafa fundist. Í þeim tilvikum er vísað til svæðisskrár Fornleifastofnunar frá 1999, eins og fram kemur í 
meðfylgjandi skipulagsgögnum.  

Helstu tegundir menningarminja eru búsetuminjar, minjar um jarðrækt, búnaðarminjar innan túna, búnaðarminjar utan túna, 
samgönguminjar og samkomuminjar:  

Bæjarhólar og bæjarstæði eru þeir staðir þar sem bæir hafa staðið öldum saman, jafnvel allt frá landnámsöld og til dagsins í 
dag. Í bæjarhólum er mestra og fjölbreytilegastra fornminja að vænta.  

Útihús fyrir búpening voru helstu byggingar á hverri jörð fyrir utan sjálf bæjarhúsin. Þau eru víðast hvar dreifð um túnin. Flest 
slík hús voru fyrir sauðfé, nokkuð var um lambhús, en fá fjós og hesthús.  

Tún, garðar og akrar. Á 19. öld var rekinn mikill áróður fyrir túngarðshleðslum, en á fyrri hluta aldarinnar voru tún almennt ekki 
girt á Íslandi. Um aldamótin 1900 voru víða komnir garðar í kringum tún. Túngarðar voru gerðir til að verja túnin fyrir ágangi 
búfjár en einnig þekktist það að hlaða garða til að verja tún og hús fyrir skriðuföllum og sandfoki. Lítið var um grænmetisrækt á 
svæðinu. Flestir kálgarðar munu vera frá því um aldamótin 1900. 

Stekkir og kvíar. Mjög fór að draga úr fráfærum um aldamótin 1900. Stekkir virðast ekki hafa verið algengir en þeir eru fjárréttir 
þar sem lambakró er hlaðin af innst. Fráfæruærnar voru mjaltaðar í kvíum og voru þær yfirleitt nær bæ en stekkirnir oftast í 
túnjaðri. Aðrar minjar sem tengjast fráfærum eru smalakofar en þeir voru yfirleitt á stöðum þaðan sem víðsýnt var.  

Beitarhús og sel. Aðeins ein beitarhús eru á skrá en 28 sel. Líklegt er að beitarhús hafi verið mun fleiri þó heimildir séu ekki til 
um þau. Seljarústir eru yfirleitt skráðar á stærri jörðum, kirkjujörðum og býlum sem áttu land til fjalla eða afréttarlanda.  

Engjar og áveitur. Í Ölfusi eru skráðar 20 áveitur. Flestir veitugarðar voru byggðir í votlendi og sökkva því fljótt og hverfa ef 
þeim er ekki haldið við.  

Minjar um samkomur og þinghald. Alls eru skráðir 2 þingstaðir í Ölfusi. Um er að ræða Þinglaut í landi Bakkárholts og örnefnið 
Dómhóll í landi Ness. Fjórir aftökustaðir eru skráðir.  

Kuml og kirkjugarðar. Alls eru skráð 3 meint kuml í Ölfusi og eru það í öllum tilvikum sagnir af fornmannahaugum sem ekki 
hafa verið rannsakaðir. Heimildir eru um 12 kirkjur og eitt bænhús, en líklegt er að þau hafi verið víðar.  

Gert er ráð fyrir að á deiliskipulagsstigi verði fornminjar staðsettar í nákvæmum mælikvarða en allar helstu framkvæmdir eru 
deiliskipulagsskyldar, s.s. svæði fyrir íbúðarbyggð, frístundabyggð og iðnaðarstarfsemi. Á svæðum þar sem framkvæmdir eru 
fyrirhugaðar er lagt til að fram fari nákvæm skráning og kortlagning fornminja. Þá eru stórframkvæmdir umhverfismatsskyldar. 

2.3.9 Dýralíf 

Spendýr 

Villt spendýr innan svæðisins eru eins og víðast, mýs, minnkur og refur. 

Lax og silungur 

Lax, silungur og sjóbirtingur veiðist í vatnsföllum í sveitarfélaginu auk þess sem Hlíðarvatn er öflugt veiðisvæði.  

Fuglar  

Yfirlit um fuglalíf er tekið saman af Gunnari Þór Hallgrímssyni náttúrufræðingi. Hér er farið yfir helstu fuglasvæði í Ölfusi og 
þeim skipt í;  

¶ Ölfusforir 

¶ Þorlákshöfn og nágrenni 

¶ Hlíðarvatn og Selvogur 

¶ Heiðar og fjallendi 

¶ Hraun á undirlendi  

Ölfusforir  

Vaðfuglar eru einkennandi fyrir svæðið sem er líklega það fuglríkasta í Ölfusi. Á sumrin ber mikið á hrossagauki, lóuþræl, stelk 
og jaðrakan. Þá eru óðinshanar algengir á tjörnum. Af algengum vaðfuglum má nefna heiðlóur og spóa en tjaldur og sandlóa 
eru sjaldgæf. Á fartímum vor og haust fjölgar heiðlóum, hrossagaukum, stelkum og jaðrakönum vegna innkomu fugla frá öðr-
um svæðum. Andfuglar eru annar einkennishópur fyrir svæðið. Alls verpa níu andategundir á svæðinu auk grágæsar og álftar. 
Algengastar eru stokkönd, urtönd og rauðhöfði en einnig eru kafendur eins og skúfönd og duggönd allalgengar. Þá eru æður 
og toppönd varpfuglar. Tvær sjaldgæfar gráendur, grafönd og gargönd, verpa í Forunum. Lómur verpir í hólmum í Ölfusá og 
einnig við Þurárhraun. Á fartímum fjölgar andfuglum á svæðinu og eru grágæsir og blesgæsir þá algengar en heiðagæsir og 
helsingjar sjást í minna mæli. Á veturna má sjá mikið magn af stokköndum og urtöndum á opnum og einnig koma þar fyrir gul-
endur, rauðhöfðar og toppendur. Allt að 10-15 gráhegrar sjást á hverjum vetri við opnur. Af máffuglum er hettumáfur algeng-
asti varpfuglinn og skipta varppörin hundruðum. Aðrar algengar tegundir eru svartbakur og kría en skúmur, kjói og sílamáfur 
eru fátíðari. Þúfutittlingur er algengasti spörfuglinn á svæðinu. Þá verpa maríuerla, steindepill, skógarþröstur og snjótittlingur í 
jaðri votlendisins. Á veturna má sjá hrafna og snjótittlinga í hópum en fjöldinn getur verið breytilegur eftir tíðarfari. Músarrindlar 
koma einnig inn á svæðið að vetri til.  

Þorlákshöfn og nágrenni  

Nokkuð af mófugli eins og heiðlóu, spóa, stelk, hrossagauki og þúfutittlingi verpir m.a. innan kríuvarpa við Þorlákshöfn. Einnig 
er algengt að æðarkollur leiti undir verndarvæng kríunnar. Strjálingur af skúmi verpir á Hafnarsandi ásamt tugum svartbaka og 
mun svartbaksvarpið vera það eina á sunnanverðum Reykjanesskaga. Sílamáfur og silfurmáfur eru árvissir varpfuglar og ritur 
verpa í litlum mæli í Hellum. Slæðingur af lunda verpir vestan Þorlákshafnar og eru oft hópar á sjónum þar fyrir utan. Álka 
fannst verpandi í Hellum 1983 en hefur ekki fundist verpandi þar síðan þrátt fyrir að þær hafi sést í berginu. Þrjár tegundir 
spörfugla eru sannarlega verpandi; skógarþröstur, stari og snjótittlingur. Þá má telja næsta öruggt að maríuerla sé varpfugl þó 
varp sé ekki staðfest. 

Af öðrum líklegum varpfuglum má nefna tjald og sandlóu. Þess má geta að steindepill hefur fundist í öllum 10 ferkílómetra 
reitum á Suðvesturlandi nema í kringum Þorlákshöfn. Óðinshanar sjást við Leirar og eru taldir líklegir varpfuglar. Að sumarlagi 
má finna innan svæðisins á milli 25-30 tegundir en á vetrum fækkar þeim niður í 15-20. Þá má sjá æðarfugla, hávellur, stokk-
endur, teistur, dílaskarfa og brúsa á sjónum. Sendlingar sjást undan klettum en snjótittlingar, starar og hrafnar eru spörfuglarn-
ir sem sjást að vetrarlagi.  

Hlíðarvatn ð Selvogur  

Af einkennandi varptegundum má nefna fýl og andfugla eins og álftir, grágæsir, stokk- og toppendur auk æðarfugls og hávellu. 
Duggendur urpu við Hlíðarvatn 1905 og gera það e.t.v. enn. Af máffuglum verpa hettumáfur, sílamáfur, silfurmáfur, svartbakur 
og kría. Mófuglategundir eru heiðlóa, þúfutittlingur og skógarþröstur og líklegt er að stelkur og kjói verpi þar einnig. Talið er 
sennilegt að rjúpur, spóar, steindeplar og snjótittlingar séu verpandi í grónu mólendi og hraunum á svæðinu. Hlíðarvatn er eini 
varpstaður himbrima á Suðvesturlandi utan Heiðmerkur og Þingvallavatns. Þúsundir vaðfugla, mest rauðbrystingar, sjást í 
Selvogi á vorin og getur fjöldinn farið yfir 1% af fjölda þessarar tegundar á landinu í heild. Á veturna er mikið fuglalíf á Hlíðar-
vatni og í Selvogi. Duggendur ásamt stokköndum, rauðhöfðum, skúföndum og hávellum sjást árlega og dágóður straumandar-
hópur heldur þar einnig til. Báðar fiskiendurnar, toppönd og gulönd, eru reglulegar á veturna.  

Heiðar og fjalllendi  

Svæði sem þetta einkennast af fábreittu og strjálu fuglalífi. Smyrlar og hrafnar verpa þó örugglega í hjöllum sem finnast á 
svæðinu og í hraunum sem virðast líflítil eru gjarnan snjótittlingar og jafnvel steindeplar á dreif. Þúfutittlingar geta einnig verið 
þar sem svæði eru nokkuð vel gróin og af vaðfuglum til heiða eru heiðlóa, spói og sendlingur einu líklegu varpfuglarnir. Nokkur 
gömul fálka- og hafarnaróðul eru á heiða- og fjallasvæðum á sunnanverðum Reykjanesskaga. 

Hraunsvæði á undirlendi  

Hraunasvæði á láglendi eru fábreitt með tilliti til fuglalífs og svipar oft til heiða- og fjallasvæða. Varpþéttleiki er yfirleitt lágur og 
helstu tegundir eru heiðlóa, spói, sendlingur, snjótittlingur, steindepill, skógarþröstur og þúfutittlingur. 

SKIPULAGSÁÆTLUN  

3 DREIFBÝLI 

Miklar breytingar hafa orðið í landnotkun á síðari árum. Aukin ásókn er í land á svæðinu eins og víðar á SV- horni landsins og 
hefur íbúðar- og sumarbústaðalóðum fjölgað talsvert. Megin landnotkun í sveitarfélaginu Ölfusi var til skamms tíma hefð-
bundinn landbúnaður, en hann er nú á undanhaldi. Hrossarækt og hestamennska hefur vaxið mikið og gott reiðvegakerfi er 
því afar mikilvægt.  

Iðnaður er á nokkrum svæðum, einkum fiskeldi í tengslum við jarðhita. Þá er Hellisheiðarvirkjun á Hellisheiði og gert er ráð 
fyrir frekari orkuvinnslu við Hverahlíð og Gráuhnjúka. Gert er ráð fyrir uppbyggingu iðnaðarsvæða vestan Þorlákshafnar.  

Herdísarvík er friðland og vestasti hluti Reykjanesfólkvangs nær inn í Ölfus. Ölfusforir eru á náttúruminjaskrá sem eitt af mikil-
vægari votlendissvæðum Suðurlands. Hengilssvæðið er á náttúruminjaskrá og stór hluti heiðalandanna ofan byggðar eru skil-
greind sem hverfisverndarsvæði. Fjöldi sögu- og fornminja er í Ölfusi og eru þau mikilvægustu auðkennd á uppdrætti í flokki 
verndarsvæða fornminja.  

Ölfus er eitt gjöfulasta grunnvatnssvæði landsins og spretta víða fram lindir undan hraunum við efri mörk byggðar. Stór hluti 
fjalllendis og heiða ofan byggðar er felldur undir vatnsvernd. 

3.1 SAMFÉLAG OG BYGGÐ 

3.1.1 Íbúðarsvæði  

Markmið: 

¶ Lögð er áhersla á hagkvæma þróun íbúðarbyggðar á rúmum lóðum sem jafnframt þjóni eftirspurn sem best. 

¶ Íbúðarbyggð verði sem mest á samfelldum svæðum þannig að vegir og veitur nýtist sem best. 

¶ Íbúðarbyggð verður ekki heimiluð á svæðum sem eru mikilvæg eða verðmæt vegna náttúrufars, náttúru-
auðlinda, sögu eða almenns útivistargildis.  

¶ Íbúðarbyggð er almennt ekki heimiluð á þekktum flóða- og sprungusvæðum.  

Leiðir: 

o Komið verði til móts við mismunandi þarfir íbúa með fjölbreyttu lóðaframboði í þéttbýli sem dreifbýli.  

o Ný íbúðar- og/eða frístundasvæði verði ekki stærri en 25 ha innan hverrar jarðar. Nýir áfangar innan hverrar jarðar 
verða ekki teknir til skipulagsmeðferðar fyrr en minnst 2/3 hlutar fyrri áfanga hafa verið byggðir. 

o Heimilt verður að byggja ákveðin fjölda húsa, sem ekki tengist búrekstri og miðast fjöldinn við stærð spilda (sbr. 
Tafla 2). 

o Íbúðarlóðir verða að jafnaði ½ - 3 ha að stærð og nýtingarhlutfall er að jafnaði allt að 0,05.  

ÍBÚÐARSVÆÐI 

Bygging einstakra íbúðarhúsa er heimil á landbún-
aðarsvæðum án tengsla við búskap sbr. kafla 3.2.1 
um landbúnaðarsvæði. Íbúðarsvæði þar sem eru 
fjórar samliggjandi lóðir eða fleiri eru auðkenndar 
sérstaklega á skipulagsuppdrætti. (Sjá einnig gr. 
4.2 í skipulagsreglugerð). 

o Við gerð deiliskipulags skal huga að náttúrfari og minjum til að koma í veg fyrir að mikilvægar jarðmyndanir og 
gróðursvæði verði fyrir áhrifum framkvæmda. Íbúðarbyggð skal, þar sem það á við, taka mið af yfirbragði dreifbýlis. 

o Hesthús verði í minnst 40 m fjarlægð frá íbúðarhúsum aðliggjandi lóða og í minnst 25 m fjarlægð frá lóða- eða 
landamerkjum jarða. Ennfremur þarf að uppfylla ákveðin skilyrði um hauggeymslur. Hesthús eru eingöngu heimil á 
lóðum sem eru yfir 1 ha að stærð. 

o Við gerð deiliskipulags nýrra íbúðarbyggða skal gera grein fyrir þekktum hættusvæðum. 

o Í hönnunargögnum vegna breikkunar Suðurlandsvegar verður gerð grein fyrir mótvægisaðgerðum, s.s. hljóðmönum, 
vegna hljóðvistar gagnvart aðliggjandi byggð. 

Aukin ásókn hefur verið í íbúðarhúsalóðir í sveitarfélaginu og gert er ráð fyrir fjölgun lóða í einstökum kjörnum í dreifbýli. 
Helstu svæðin eru í námunda við Suðurlandsveg milli Hveragerðis og Selfoss.  

Komið verður til móts við aðila sem vilja búa á stórum lóðum utan þéttbýlis án þess þó að það skerði svæði sem eru verðmæt 
út frá auðlindum, menningar- eða náttúruminjum. Heimilt er að gera ráð fyrir hesthúsum inn á lóðum sem uppfylla stærðar-
mörk (sbr. Tafla 2). Heilbrigðisnefnd tekur út og samþykkir hesthúsabyggðir með tilliti til umhverfis- og mengunarþátta. 
Sveitarstjórn getur sett frekari reglur um hestaeign, s.s. um hámarksfjölda hesta á lóð, förgun taðs, hlöður og brunavarnir. 

Á svæðum Í4-Í7 er gert ráð fyrir blandaðri landnotkun íbúðarbyggðar og opnu svæði til sérstakra nota. 

Í töflu hér á eftir er yfirlit yfir íbúðarsvæði í Ölfusi. Þar kemur fram að búast má við mikilli fjölgun íbúa í dreifbýli á næstu árum: 

Nr Heiti Lýsing Lóðir/ha Fjöldi íbúða  

Í1 Núpar Gert er ráð fyrir íbúðabyggð á um 12 ha svæði. Í jaðri svæðis-
ins verður sameiginlegt hesthúsasvæði.  

 

1-2 

 

10-12 

Í2 Reykjakot I Stærð landsins er um 4 ha. Eitt íbúðarhús er á svæðinu og 
áform um 3 lóðir til viðbótar.  

 

1-2 

 

4 

Í3 Reykir Neðan Brúarvegar eru 3 hús og er ekki gert ráð fyrir fjölgun 
lóða. 

1 3 

 Í4 Gljúfur Gert er ráð fyrir 10-15 íbúðum á um 8 ha svæði.  1-2 10-15 

Í5 Efstaland Gert er ráð fyrir íbúðarbyggð á um 5 ha svæði. 1-2 5-10 

Í6 Mýrarsel Gert er ráð fyrir 5-10 íbúðarlóðum á um 7 ha svæði.  1-2 5-10 

Í7 Kvistir Gert er ráð fyrir 6 íbúðarlóðum á um 8 ha svæði.  1 6 

Í8 Hjarðarból Gert er ráð fyrir 10-15 íbúðarlóðum á um 10 ha svæði. 1-2 10-15 

Í9 Hellu- og 
Holtagljúfur 

Gert er ráð fyrir þéttri byggð skv. fyrirliggjandi deiliskipulagi og 
verður nýtingarhlutfall er 0,2-0,3. Stærð svæðis um 22 ha. 

1-2 40 
















































































































































